SIARAN SERTA MERTA
MOTAC.100-2/1/18 JLD. 5 (35)

A° i A
e S Y 5
Vs, O LS
SN iy 575

SIARAN MEDIA
KEMENTERIAN PELANCONGAN, SENI DAN BUDAYA

PROGRAM MIRI KITA SUNGKEI SAMA ANJURAN MOTAC
JULUNG KALI DIADAKAN DI MIRI

Miri, 28 Februari — Program Miri Kita Sungkei Sama yang merupakan
inisiatif anjuran Kementerian Pelancongan, Seni dan Budaya Malaysia
(MOTAC), buat julung kalinya diadakan di Miri, Sarawak dengan
kerjasama Residen Miri dan Masjid An-Naim, Lutong sempena bulan
Ramadan yang penuh keberkatan. Program ini dilaksanakan sebagai
usaha mendekati komuniti setempat dan memperkukuh hubungan
silaturahim antara kepimpinan kementerian bersama masyarakat Miri,

Sarawak.

Program ini dirasmikan oleh YB Tuan Chiew Choon Man,
Timbalan Menteri Pelancongan, Seni dan Budaya dan turut dihadiri oleh
YBhg. Dato’ Shaharuddin bin Abu Sohot, Ketua Setiausaha MOTAC.

Miri Kita Sungkey Sama yang berlangsung di Masjid An Naim, Lutong,
Miri, Sarawak ini menampilkan pelbagai pengisian bermanfaat dan aktiviti
kemasyarakatan termasuk gotong-royong memasak Bubur Pedas yang
begitu juga sinonim dengan masyarakat Sarawak sewaktu bulan
Ramadan dan Bubur Cha Cha, ceramah Ramadan, bacaan Al-Quran,
persembahan qasidah serta majlis berbuka puasa berjemaah. Program ini
turut menyaksikan sesi penyerahan sumbangan Ramadan kepada lima
persatuan sebagai tanda keprihatinan dan sokongan berterusan kepada

komuniti setempat.



Penganjuran program ini memberikan impak yang signifikan kepada
masyarakat setempat dengan memperkukuh semangat
kesukarelawanan, memupuk nilai kebersamaan serta menghidupkan
budaya bergotong-royong yang menjadi teras kehidupan bermasyarakat

di Sarawak.

Selaras dengan aspirasi Malaysia MADANI, MOTAC komited
memperkasa program berteraskan warisan negara seperti ini bagi
mendekati masyarakat, mengeratkan silaturahim, memperkukuh
perpaduan dan keharmonian masyarakat majmuk yang mampu

mengangkat Malaysia sebagai destinasi tumpuan antarabangsa.

